
«ЕЛ ТІЛЕГІ» ГАЗЕТІ, 
«ЖАРАСЫМДЫ ЖАНҰЯ» 

ЖУРНАЛЫ
еліміздің барлық өңірлеріне тарайды. Бүгінде 

өзінің оқырмандары асыға күтетін, сүйіп оқитын 
басылымдарға 2024 жылдың ІІ жартыжылдығына 

жазылу науқаны жүріп жатыр. 

«Ел тілегі» газетіне жеке жазылушылар үшін 
индекс 65007 

6 айға – 2500 теңге;
«Жарасымды жанұя» журналына жеке 

жазылушылар үшін индекс 47023
6 айға – 2850 теңге. 

БАСЫЛЫМДАРЫМЫЗДЫ АСЫҒА 
КҮТЕТІН ОҚЫРМАНДАРЫМЫЗБЕН 

ӘРДАЙЫМ БІРГЕМІЗ!
• Мекемеңіздің, компанияңыздың жұмысы 

ілгерілесін десеңіз, бизнесте мол табысқа қол 
жеткізгіңіз келсе, әр бастаған ісіңіз сәттілік пен пайда 
әкелсін десеңіз «Ел тілегі» газетіне жарнама беріңіз! 

• Сонымен бірге құттықтау, хабарлан дыру, 
еске алу жариялау ниетіңіз болса, құжаттарыңызды 
жоғалтқаныңыз, жеке кәсіпкерлік қызметті 
тоқтатқаныңыз туралы, басқа да ресми құжаттарды 
рәсімдеу жайлы хабарлама жасау қажеттілігі туса, 
Бізге хабарласыңыз!

Қажетті ақпаратты мына телефондар 
арқылы ала аласыздар:  8(7242) 27-85-75; 

8-7059827661, 8 777 752 54 63.

Қызылорда қаласындағы 
"Абай аллеясында" Абай күніне 
орай «Мақсұтым – тіл ұстартып, 
өнер шашпақ...» атты облыстық 

байқаудың жеңімпаздарын 
марапаттауға арналған іс-шара өтті.

Облыс әкімінің орынбасары 
Шахмардан Байманов қатысушыларды 
атаулы күнмен құттықтады.

«Біз Абай шығармаларынан елдің 
алға жылжуына, өсіп-өркендеуіне шын 
тілеулес болуды үйрендік. Өркендеудің 
негізі білім мен ғылымда екені анық. 
Абай қазақтың дамылсыз оқып-
үйренгенін қалады.

Бұл тұжырымдар қазір де өзекті. Тіпті 
бұрынғыдан да зор маңызға ие. Себебі, 
ХХІ ғасырдағы ғылымның мақсаты - 

биікке ұмтылу, алысқа құлаш сермеу. 
Ал, біздің міндетіміз – осы ілгері көшке 
ілесіп қана қоймай, алдыңғы қатарда 
болу» - деді Шахмардан Асқарұлы.

Бұл байқауға Қызылорда қаласы мен 
аудандардан көркемсөз оқу және ән айту 
шеберлігін қатар меңгерген 16-35 жас 
аралығындағы талапкерлер қатысқан. 
Олар Абай шығармаларын мәнерлеп 
жатқа оқу, «Абай жолы» романынан 
үзіндіні көркем шеберлікпен жатқа айту, 
Абай әндерін орындау бойынша сынға 
түскен болатын.

Байқау жүлдегерлеріне арнайы 
Алғыс хат, бағалы сыйлықтар 
табысталды. Айта кету керек, аймақта 
Абай күнін атап өтудің өңірлік іс-
шаралар жоспары әзірленіп, 10-20 тамыз 
аралығында 200-ден астам танымдық 
шара ұйымдастырылады.

БІРҚАТАР НЫСАННЫҢ 
ЖҰМЫС БАРЫСЫ ТЕКСЕРІЛДІ
Аймақ басшысы Нұрлыбек 

Нәлібаевтың тапсырмасына 
сәйкес, облыс әкімінің 

орынбасары Бахыт Жаханов 
Қызылорда қаласындағы 

бірқатар нысанның жұмыс 
барысын тексерді.

Алдымен «Жан Арай» ЖШС 
агроиндустриялық кешенінің 
жұмысын көрді. Аталған 
кешен күріш өндірісімен, 
күріш жармасын халықаралық 
стандарттар бойынша өңдеумен, 
түйіршіктелген жем өндірумен 
айналысады. Мекеменің жем 
зауытының қуаттылығы – тәулігіне 
80 тонна, күріш өңдеу зауытының 
қуаттылығы – тәулігіне 150 тонна. 
Сондай-ақ, 1500 тонналық жеміс 
сақтау қоймасы, сыйымдылығы 
1120 тонна тоңазытқыш бар. Ет 
өңдеу және жем зауытында 200 
адам жұмыс істейді.

Қызылорда қаласындағы 
жаңа ЖЭО құрылысында жер 
қазу жұмыстары аяқталды. 
Мұнда 600-ге жуық адам және 60 
техника жұмылдырылған. Жұмыс 
жоспарға сәйкес жүруде. Нысан 
2025 жылы пайдалануға беріледі. 
Бүгінде инвестор «AKSA Energy» 
түрік компаниясы құрылысқа 70 
млрд. теңгеден астам инвестиция 
салды.

Одан кейін облыс әкімінің 
орынбасары «Қорқыт ата 
әуежайына» кіреберіс автомобиль 
жолын қайта  жаңғырту 
жұмысымен танысты. Мердігер 
«Қыран» ЖШС 13,5 шақырым 
жолды бір жылда салып бітіруді 
жоспарлаған. Төрт қабатты 
жол жабындысы төселген соң 
жарықшамдар мен аялдамалар 
орнатылуда. "Құрылыстың 

сапалы жүргізіліп, мерзімінде 
пайдалануға берілуін басты 
назарда ұстау керек", - деді 
Б.Жаханов.

Сонымен қатар, Сырдария 
өзенінің сол жағалауындағы 
"Жайлы мектеп" ұлттық 
жобасымен бой көтерген білім 
ордасының және жеті қабатты 
тұрғын үйлердің құрылыс барысы 
сараланды.

«Жайлы мектеп» ұлттық 
жобасымен облыста 12 300 
орынға арналған 21 мектеп 
салу жоспарланған. Биыл 6 900 
орындық 10 мектеп, алдағы 
жылы 5 400 орындық 11 мектеп 
пайдалануға беріледі. Облыс 
әкімдігі оларға инфрақұрылым 
жеткізуге жергілікті бюджеттен 
118,4 млн. теңге бөліп, жоба-
сметалық құжаттары әзірленді, 

сараптаманың оң қорытындысы 
алынды. Инфрақұрылым 
жүргізуге жергілікті бюджеттен 
1,7 млрд. теңге бөлініп, қазір 10 
мектептегі құрылыс-монтаж 
жұмыстары толық аяқталды. 
Биыл құрылысы басталатын 
11 мектептің жер телімдері 
белгіленіп, «Самұрық - Қазына 
Констракшн» акционерлік 
қоғамына наурыз айында 
табысталды.

Осы аумақта 84 пәтерлік жеті 
қабатты 6 тұрғын үй құрылысы 
жүргізілуде. Облыс әкімінің 
орынбасары жұмысты уақытылы 
аяқтауды тапсырды.

Айта кету керек, өңірде соңғы 
2 жылда 4 мыңға жуық пәтер 
табысталып,

17 мың тұрғынның баспана 
мәселесі шешілді.  Биыл 

бюджеттен тұрғын үй құрылысына 
және жеке салушылардан дайын 
пәтерлер сатып алуға 34 млрд. 
100 млн. теңге қаралды. Жыл 
қорытындысымен 2,5 мыңнан 
астам пәтер пайдалануға беріледі.

Сол жағалаудағы 350 
орынға арналған заманауи 
үлгідегі Оқушылар сарайы 
«ҚазГерМұнай» компаниясының 
демеушілігімен салынуда. 
Нысан биыл ел игілігіне 
табысталмақ. Сондай-ақ, үстел 
теннисі орталығының құрылыс 
жұмыстары назардан тыс 
қалмады. Мұнда тұрғындарға 
сапалы қызмет көрсетіліп, 
ресми жарыстарды, оқу-жаттығу 
процестерін толық ұйымдастыруға 
мүмкіндік жасалады.

"Ел тілегі" ақпарат

Маңғыстау облысының 
білім басқармасы тарапынан 
білім ошақтарында жұмыс 
істеп жүрген қызметкерлердің 
дипломдарына мониторинг 
жұмыстары жүргізілді. 

Б ы л т ы р  ж ә н е  б и ы л 
жүргізілген осы жұмыстардың 
нәтижесінде 60 мұғалімнің 
жалған дипломмен бірнеше 
жылдар бойы жұмыс істеп 
келгені анықталған. Облыстық 
б і л і м  б а с қ а р м а с ы н ы ң 
хабарлауынша, олардың барлығы 
жұмыстан босатылды.

«Облыста педагогтердің 
дипломдарын анықтау мақса-
тында жоғарғы оқу орындарына 
және техникалық, кәсіптік білім 
беру ұйымдарына сұраныс жол-

данды. Сонымен қатар мұғалім-
дердің жұмыс кезеңіңдегі қара-
жатты мемлекеттік бюджетке кері 
қайтару үшін сот органдарына 
шағым жолданды. Бұл бағыттағы 
жұмыстар жалғасып жатыр», 
- делінген білім басқармасы 
таратқан ақпаратта.

Еске сала кетейік, бұған 
дейін Атырау облысында жалған 
дипломмен жұмыс істеген 80-
нен астам мұғалім анықталған 
болатын. 

Ал, ҚР Ғылым және жоғары 
білім министрлігінің Жоғары 
және жоғары оқу орнынан кейінгі 
білім комитеті жоғары білім 
туралы жалған дипломдарға 
қ ат ы с т ы  қ а н д а й  ж а з а 
қарастырылғанын түсіндірді.

Екінші орында алтын 
үшін 745 мың доллар ұсынған 
Сингапур билігі тұр. Тек, 
өкінішке орай сингапурлықтар 
Олимпидадан небәрі екі 
«қоламен» оралды. Оларға 
билік 186 мың доллар төледі. 
Үздік үштікте сыйақы мөлше-
рін Токиодағы Олимпиадамен 
салыстырғанда екі есе азайт-
қанына қарамастан Индонезия 

алып тұр. Атап айтқанда, 746 
мың доллардан 300 мың долларға 
дейін. Ал, Қазақстанға келетін 
болсақ, Олимпиада ойындарында 
өздерін үздіктер қатарынан 
көрсете алмаса да, сыйақы 
төлеуден 5-ші орынды иеленді. 
Біздің ел «алтын» үшін 250 мың 
доллар төлесе, «күміс» медальға 
150 мың доллар, «қолаға» 75 мың 
доллар ұсынды.

ҚАЗАҚСТАН ҮЗДІК 
БЕСТІККЕ КІРДІ
Париждегі Олимпиада жүлдегерлері үшін ең үлкен сыйақы 

берілетін елдер тізімі белгілі болды. CNBC ақпаратынша, 
жазғы Олимпиададағы жетістіктері үшін спортшыларға ең 

үлкен сыйақыны Гонконг ұсынды: билік алтын медаль үшін 
768 мың доллар төледі. Айта кетейік, Гонконг қоржынында 

екі «алтын» және «екі қола» бар. 

60 МҰҒАЛІМ 
ЖҰМЫСТАН 
БОСАТЫЛДЫ

ОБЛЫС КӨЛЕМІНДЕ 200-ДЕН АСТАМ ІС-ШАРА ӨТТІ

– Қаламыздың қоғамдық-
саяси, мәдени-рухани өміріне 
етене араласып, түрлі салаларда 
абыройлы еңбек етіп жүрген 
Өздеріңізбен жақсы таныспын. 
Нағыз қоғам жанашырлары 
іріктелген құрам алдағы уақытта 
шаһарымыздағы күрмеулі 
мәселелерді шешуде аянбай еңбек 
ете береді деп сенемін, – деді 
Нұржан Сәбитұлы.

Кеңес отырысында өзекті 
үш мәселе талқы таразысына 

түсті. Алдымен қала халқын 
сапалы ауыз сумен қамту жайы 
сарапталды. Жасыратыны жоқ, 
жаз айында қала тұрғындарының 
ауыз су қолданысы өте көп. Себебі 
белгілі, судың көп мөлшері жеке 
сектордағы тұрғындардың есік 
алдындағы бақшасын суаруға 
жұмсалады. Осының салдарынан 
су шығыны көбейіп, су қысымы 
төмендейді.

Б и ы л ғ ы  б і р і н ш і 
жартыжылдықта 8,4 млн. текше 

метр су тартылған. Су сапасына 
байланысты 5 кезеңнен тұратын 
механикалық тазарту өткізіліп 
тұрады. Тұтынушыларға 78 
ұңғыма арқылы және жер үсті су 
көзінен тәулігіне 85-90 мың текше 
метр су берілуде. Кеңес мүшелері 
тұтынушылардың қарызын 
өндіруге күш салу керектігін 
айтып, рейдтік бақылаулар 
ұйымдастыруды ұсынды.

Жиынның екінші мәселесі 
– мүгедектігі бар адамдарға 
кедергісіз орта құру жайы болды. 
Қазіргі таңда мүгедектігі бар 11 
557 адам тіркелген. Олардың 
әлеуметтік жағдайын жақсарту 
бағытында барлық мүмкіндік 
қарастырылған.  Ерекше 

қажеттілігі бар адамдар үшін 
инфрақұрылымды жақсарту 
үшін 225 нысанды бейімдеу 
көзделсе, бүгінде оның 70 пайызы 
стандартқа сәйкестендірілген. 
Қоғамдық көліктерде мініп-
түсулеріне арналған қондырғы 
жұмыс істейді. Арнаулы 55 
бағдаршам орнатылған. Ал, 700-ге 
жуық мүгедектігі бар азаматқа 16 
автокөлік «Инватакси» қызметін 
көрсетеді. Мұндай жұмыстарды 
жүйелі жүргізу қажет деген кеңес 
мүшелері атқарылған шараларға 
жоғары бағасын берді.

Соңғы тақырып бойынша 
Ақсуат ауылдық округінің әкімі 
екінші тоқсанда атқарылған 
жұмыстар барысын баяндады. 
Бүгінде округ әкімдігі 5 түрлі 
мемлекеттік қызмет көрсетіп 
келеді. Осы бағытта «Электронды 
Үкімет» веб-порталы арқылы 
84 жеке және заңды тұлғаға 
мемлекеттік қызмет көрсетілген. 
Округте жер учаскесін алу үшін 
190 тұрғын кезекке тіркелген. 
Ауқымды жобалар бойынша тиісті 
жұмыстар атқарылуда. Қоғамдық 
кеңес алдағы күндері ауылға 
барып, шаруа жайымен танысатын 
болады. Жиын қорытындысында 
шаһар басшысы Нұржан 
Сәбитұлы кеңестің жұмысына 
сәттілік тілеп, бірлесіп жұмыс 
атқаратынын жеткізді.

ҚОҒАМДЫҚ КЕҢЕСТІҢ КЕЗЕКТІ 
ОТЫРЫСЫ ӨТТІ

   Қоғамдық кеңестің кезекті отырысы өтіп, оған қала әкімі 
Нұржан Ахатов қатысты. Жиында шаһар басшысы халықтың 
талап-тілегін атқарушы билікке жеткізуде қоғамдық кеңестің 

рөлі зор екендігін атап өтті.

АҚПАРАТТАР АҒЫМЫ

Қала әкімдігінің 
баспасөз орталығында 

Қызылорда қаласы бойынша 
Мемлекеттік кірістер 

басқармасының басшысы 
Фердоуси Қожабергеновтың 

қатысуымен брифинг өтті. 
Басқарма басшысы жалпыға 
бірдей декларациялау, жеке 

тұлғалардың банкроттығы 
бойынша атқарылып жатқан 

жұмыстарға тоқталды.

– Өздеріңізге белгілі, 
б и ы л  ж а л п ы ғ а  б і рд е й 
декларациялаудың 3-ші кезеңі 
басталды. Үшінші кезеңде 
заңды тұлғалардың басшылары 
мен құрылтайшылары және 
олардың жұбайлары, сондай-
ақ дара кәсіпкерлер, олардың 
жұбайлары (зайыптары) 2024 
жылдың 15 қыркүйегіне дейін 
декларация ұсынуға міндеттелген. 
Декларацияны электрондық 
түрде салық төлеушінің кабинеті 
(cabinet.kgd.gov.kz) арқылы 
ұсынуға болады. «Электрондық 
үкімет» порталы (egov.kz), 
сондай-ақ e-Salyq Azamat және 
eGov mobile, halyk, kaspi.kz 
мобильді қосымшалары арқылы 
жүзеге асырылады. Айта кету 
керек, жеке тұлғаның кірістері 
мен мүлкі туралы декларациясына 
(270.00 СЕН) өзгерістердің енуіне 
байланысты уақытша e-Salyq 
Azamat мобильді қосымшасы 
арқылы декларацияны ұсыну 
тоқтатылды. Алайда, салық 
төлеушінің кабинеті арқылы 
ұсынуға болады. Өзгертілген 
нысанда айлық табысты көрсету 

қажеттілігі туындамайды, - деді 
басқарма басшысы Фердоуси 
Әбілқасымұлы.

Бүгінде Қызылорда қаласы 
бойынша «Жеке тұлғалардың 
активтері мен міндеттемелері 
туралы» декларацияны (250.00 
СЕН) міндеттелген 38 926 жеке 
тұлғаның 25 788-сі (66,2%), «Жеке 
тұлғалардың кірістері мен мүлкі 
туралы» декларацияны (270.00 
СЕН) 58 662 жеке тұлғаның 49 
260-сі (84,0%) ұсынған. 

Аталған жалпыға бірдей 
декларацияны белгіленген 
мерзімде ұсынбаған жағдайда, 
ҚР-ның «Әкімшілік құқық 
бұзушылық туралы» кодексінің 
272-бабына сәйкес әкімшілік 
шара көзделген. Бірінші рет 
ескерту түрінде, егер екінші 

рет бір жыл ішінде қайталанса 
15 айлық көрсеткіш айыппұл 
салынады.

– Өткен жылдан бастап 
елімізде жеке тұлғалар банкрот 
болуға өтініш бере алатын болды. 
Азаматтар «жеке тұлғаның 
банкроттығын» қолдану үшін 
үш түрлі нұсқаның бірін 
таңдай алады. Соттан тыс 
банкроттық, сот банкроттығы 
және төлем қабілетін қалпына 
келтіру. Өткен жылдан биылға 
Қызылорда қаласы бойынша 
жеке тұлғалардың соттан 
тыс банкроттығы бойынша 
3310 өтініш түсіп, 535 жеке 
тұлғаның өтініші қабылданып, 
«банкрот» статусы берілді, - 
деп қорытындылады басқарма 
басшысы.

535 ЖЕКЕ ТҰЛҒАНЫҢ ӨТІНІШІ 
ҚАБЫЛДАНЫП, «БАНКРОТ» СТАТУСЫ 
БЕРІЛДІ

Қала әкімі Нұржан 
Ахатовтың төрағалығымен 

өткен  аппараттық мәжілісте 
жылу беру маусымына 
дайындық және салық 

базасын ұлғайту мәселелері 
талқыланды. Алдымен 

шаһар басшысы жақында 
ғана тағайындалған 

Қызылорда қалалық полиция 
басқармасының бастығы 

Дәулет Беркімбаевты қала 
активіне таныстырып, 

қызметіне сәттілік тіледі.

Келесі кезекте қалалық тұрғын 
үй-коммуналдық шаруашылығы, 
жолаушылар көлігі және 
автомобиль жолдары бөлімінің 
басшысы Мұрат Әбсұлтанов 
жылу беру маусымына дайындық 
барысын баяндады. Қаладағы 
көпқабатты 1 200 тұрғын үйдің 
808  орталықтандырылған 
жылу жүйесіне қосылған. 
Қалғаны автономды модульді 
бу қазандықтары арқылы 
жылытылады. Жылу беру 
орталықтарына қажетті резервтік 
мазут отыны дайын, ал көгілдір 
отын желісіне қосылмаған жеке 

секторлар мен ауылдарды қамтуға 
85 000 тонна қатты отын қоры 
алынуда.

Қазіргі таңда мамандар барлық 
жүйелерді жіті тексерулерден 
өткізіп, кемшіліктер бойынша 
жөндеу жұмыстарын жүргізуде. 
Әлеуметтік нысандар дайындығы 
күнделікті пысықталуда. Жалпы, 
биылғы жылы жылумен қамту 
нысандарына облыс әкімінің 
қолдауымен 11,7 млрд. теңге 
бөлініп, 9 жоба бойынша қайта 
жаңғырту қарқын алды.

– Біз жылу беру маусымына 
дайындықты ерте бастан 
жасауымыз қажет. Сол себепті 
мәселені жедел қарап, тиісті 
тапсырмалар берудеміз. Қыстың 
қамын жазда ойла деген бар, 
қазір басталмаған жұмыс жылу 
беру маусымы қарсаңында 
тұрғындарды толғандырмауы 
тиіс. Барлық жұмыс сапалы 
әрі уақытылы аяқталуы қажет. 
Жылдағы кемшіліктердің 
қайталанбауын жауапты 
сала басшыларына қатаң 
тапсырамын. Бұған барлық 
резервті жұмылдырыңыздар, – 
деді Нұржан Сәбитұлы.

Салық базасын арттыруда да 

ауқымды жұмыстар атқарылуда. 
Бүгінгі таңда жергілікті бюджетке 
39,1 млн. теңге салық түскен. 
Жоспар бойынша жыл соңына 
дейін шамамен 196,3 млн. теңге 
түсім жасалмақ. Бұл көлем 
көрші өңірлерден Қызылорда 
қаласына кәсіпкер ретінде 
тіркеліп, қызметін бастаған 
кәсіпкерлердің есебінен еселенеді.
Дегенмен, облыс орталығында 
салық органына кәсіпкер ретінде 
тіркелмей, заңсыз кәсіпкерлікпен 
айналысып жүрген жеке тұлғалар 
анықталуда. Оларға түсіндірме 
жұмыстары жүргізіліп, есепке 
алынуда.

- Қаламыздағы ірі мұнай 
компанияларына қызмет 
көрсетуші кәсіпкерлердің басым 
бөлігі өзге өңірлерде тіркелген. 
Оларды жергілікті бюджетке 
салық төлеуші ретінде тіркету 
үшін тиісті жұмыстарды жүргізу 
қажет деп санаймын, - деді шаһар 
басшысы.

Ж и ы н д а  к ө т е р і л г е н 
мәселелерден туындайтын 
өзге де тақырыптар бойынша 
талқылаулар өтіп, жауапты 
сала басшыларына бірқатар 
тапсырмалар жүктелді.

МӘСЕЛЕЛЕР ТАЛҚЫЛАНДЫ

Фестиваль аясында қала 
әкімінің орынбасары Дархан 
Тұрсынбаевтың қатысуымен 
шығыс жастарының жалынды 
жетекшісі болған Ғани Мұратбаев 
ескерткішіне гүлін қою рәсімі, 
«BookCrossing» қала тұрғындары 
мен келушілер арасында кітап 
айырбастау, «Шыңды бағындыр» 
турникке тартылу қалалық 
сайысы, «Силомер» аппараты 
арқылы күш сынасу, «Қызылорда 
- жастар қаласы» жастар туралы 
фоторепортаж, «Street dance» 
заманауи би топтары мен жекелей 
би сайыстары өтті. 

Одан бөлек, «Qosyl acustic» 
жанды дауыстағы ән орындау 
шарасы Қызылорда кешін думанға 
бөледі.Қызықты кешке қатысқан 
қала әкімінің орынбасары 
Дархан  Есалыұлы қала 
жастарын мерекемен құттықтап, 
жүрекжарды лебізін білдірді.

«Тәуелсіздікті тұғырлы ету, 
қаламыздың өсіп-өркендеуіне 
үлесін қосу, ынтымағын нығайтуға 
үлгі болу - жастар болмысына 
тән жарасымды қасиет. Себебі, 
жалынды жастар – ұлт үмітін 
арқалаған ел ертеңі. Үміт пен 
сенімді ақтау жас буынның 
парызы. Қай заманда, қай елде 
болмасын, жастар асқақ арман мен 
үміттің, биік ар мен өр намыстың 
символы болған. Өйткені, жастар 
– жердің, елдің иесі. Сол себепті 
Сіздерге сеніммен қараймыз» деді 
қала әкімінің орынбасары Дархан 

Тұрсынбаев. 
Содан соң түрлі салада 

табысты еңбек етіп жүрген 
жалынды жастар Қызылорда 
қаласы әкімінің «Самғау» жастар 
сыйлығымен, жас мемлекеттік 
қызметкерлер шаһар басшысының 
арнайы алғыс хаттарымен 
марапатталды. 

Айта кетейік, соңғы 3 
жылдан бері студент және 
кәсіби салада жұмыс істеп 
келе жатқан жастар арасында 
«Самғау» жастар сыйлығы 
аясында «Құрылысшылар», 
«Тігіншілер», «Дәнекерлеушілер», 
«Электриктер» мен «Аспаздар» 
байқаулары ұйымдастырылып, 
әр жеңімпазға 150 000 теңге 
көлемінде сыйақы тағайындалып 
келеді.

Дархан Есалыұлы өңірлерді 
абатт андыру,  көркейту-
көгалдандыруды көздейтін «Таза 
Қазақстан» экологиялық  акциясы 
аясында ересектермен қатар, 
жасөспірімдер де белсенді әрекет 
көрсеткенін тілге тиек етіп, қала 
мектептерінің оқушыларынан 
құрылған «Тазалық патрулі» 
волонтерлік тобының мүшелерін 
марапаттап, алғысын жеткізді.

Ел Президентінің, Үкіметтің 
және аймақ басшысының тұрақты 
қолдауын сезінген Сыр жастары, 
кешегі Ғани Мұратбаевтың бүгінгі 
ізбасарлары еліміздің жаңару 
үдерістеріне белсене қатыса 
бермек.

Сессияның күн тәртібіне: 
« 2 0 2 4 - 2 0 2 6  ж ы л д а р ғ а 
арналған Қызылорда қаласына 
қарасты кент және ауылдық 
окргутердің бюджеттерін бекіту 
туралы» Қызылорда қалалық 
мәслихатының 2023 жылғы 22 
желтоқсандағы шешімдеріне 
өзгерістер енгізу туралы 
және «Қызылорда қалалық 
мәслихатының аппараты» 
КММ-нің штат саны мен 
құрылымын бекіту туралы»   
шешімге өзгерістер енгізу 
туралы мәселелері шығарылып, 
қаралды.  Аталған мәселелерге 

байланысты қалалық экономика 
және қаржы бөлімінің басшысы 
Г.Баймаханова, қалалық мәслихат 
аппаратының заңгері М.Мұхтаров 
хабарлама жасады. 

Сессия шешімдеріне сәйкес, 
қалалық бюджеттен елді-
мекендердің көшелерін жөндеу, 
аялдамалар мен ойын алаңдарын 
салу, жарық шамдарын орнату, 
тұрмыстық қалдықтарды 
утилизациялау,  трансформатор 
мен су айдайтын насос сатып 
алып орнату жұмыстарына қаржы 
бағытталды. 

Сессия барысында депутат 

М.Есжанов Ақжарма, Талдыарал 
елді мекендеріне ойын алаңдарын 
салу, Талсуат ауылындағы 
әлеуметтік мекемелерге баратын 
жолды жөндеу туралы ұсынысын 
айтты. 

Депутат Ғ.Байсейітов 
қаланы аяқ сумен қамтамасыз 
ету, Б.Шөкенов саябағын аяқ 
сумен қамтамасыз етуді сапалы 
ұйымдастыру, депутаттық 
сауалдардың орындалуы төмен 
болып отырғандығын жеткізді.  

Сессия отырысына сессияға 
қала әкімінің орынбасары 
Д.Тұрсынбаев, қалалық дербес 
бөлімдер мен мекеме басшылары, 
кент және ауылдық округтердің 
әкімдері мен бұқаралық ақпарат 
құралдарының өкілдері қатысты.

КЕЗЕКТЕН ТЫС 25-СЕССИЯСЫ ӨТТІ

ҚАЛА ӘКІМІ ЖЕКЕ 
ҚАБЫЛДАУ ӨТКІЗДІ
Тұрғындардың талап - тілектерін тыңдап, 

мәселенің шешiлуiн қатаң түрде тапсырған шаһар 
басшысы Нұржан Сәбитұлы азаматтарды жеке 
қабылдады. Қабылдауға келгендердің басым 
көпшілігі тұрғын үй, әлеуметтік жәрдемақы, 
атаулы әлеуметтік көмек, жол, газ, жарық, 
кәсіпкерлікті қолдау мәселелерін көтерді.  
Қабылдауда  қала  әкімі барлық мәселе жіті 
тексеруден өтетінін, әрі қарай заңды негізде 
шешім қабылданатынын жеткізді. Ашықтық пен 
жариялылық жұмыс тиімділігін арттырады десек, 
алдағы уақытта тұрғындардың уәждері бойынша 
мәселелер зерделеніп, салалар бойынша тиісті 
жұмыстар жүзеге асырылатын болады.

Биылғы жылдың 13-тамыз күні қалалық мәслихаттың 
кезектен тыс 25-сессиясы өтті.  Сессия отырысына қалалық 

мәслихат төрағасы И.Құттықожаев төрағалық етті. 

ЖАСТАР КҮНІ ҚОРЫТЫНДЫЛАНДЫ
Тамыз айының 3-12 аралығында қызылорда көшелері 

жалынды жастар рухымен серпіліп, Жастар күні мерекесінің 
ыстық лебімен шарпылды. Өздеріңізге белгілі, 12 тамыз – 

халықаралық жастар күні қарсаңында жастардың арасында 
атаулы күннің мәні мен маңызын арттыру мақсатында облыс, 

қала көлемінде түрлі шаралар ұйымдастырылды.  Арнайы 
бекітілген жастар апталығының қорытындысы - «Жастармен 

бірге!» азаматтық бастамаларды қолдау және әлеуметтік 
белсенділікті насихаттау күнінде «Urban Park» спорт алаңында 

«QYZYLORDA URBAN FEST» фестивалі өтті.

Шараға «Атамекен» Ұлттық 
кәсіпкерлер палатасының 
Қызылорда облыстық филиалы, 
«Аграрлық несие корпорациясы» 
АҚ Қызылорда облысы бойынша 
филиалы, «Тұрғын Үй Құрылыс 
Жинақ Банкі» АҚ  Қызылорда 
облысы бойынша филиалы, 
облыстық «Жастар денсаулық 
орталығы» КММ-сі, Қызылорда 
облысы бойынша филиалының 
мамандары қатысып, жастарға өз 
салалары бойынша бағыт-бағдар, 
кеңес берді.

Ж ә рм е ң ке  ө т к і зуд і ң 
мақсаты - жұмыссыз жастарға 
жұмыс беруші мекемелермен 
сұхбаттасуға мүмкіндік беру. 
Оқу бітіруші түлектерге өз 
мамандығы бойынша жұмысқа 
орналасуға жағдай жасау және 
мемлекеттік бағдарламаларды 
түсіндіру болып табылады. 

Шара барысында жұмыссыз 
жастарға арнайы 36 мекемеден 
222 бос жұмыс орындары 
ұсынылды. 136-дан аса жұмыс 
іздеуші азаматтар қатысып, 48-і 
жолдама алды.

Қазірг і  таңда қоғам 
алдындағы өзекті мәселелердің 
бірі - сыбайлас жемқорлық. Бұл 
мәселеге тереңірек үңілетін 
болсақ, сыбайлас жемқорлық ел 
болашағына, ұлттық қауіпсіздікке 
үлкен зиянын тигізеді. Яғни, осы 
келеңсіз құбылыспен күресу 
барша халықтың алдында тұрған 
ортақ мәселе екені айқын.

  Сыбайлас жемқорлық 
- заман ағысымен бірге өсіп - 
өркендеп, мол қаражат және 
қоғамдық бәсекелестік пайда 
болған жерлерге тамырын 
жайып, бүгінгі күнге дейін 
жойылмай отырған кеселдің бірі. 
Бұл кесел дамушы елдердегідей 

біздің жас мемлекетімізге де 
орасан зор нұқсан келтіріп отыр.

  «Сыбайлас жемқорлыққа 
қ а р с ы  к ү р е с  ту р а л ы » 
Заң талабының аясында 
жемқорлыққа қарсы іс-әрекеттер 
әр салада жүзеге асырылуда. 
Алайда, халық парақорлық 
дертімен жиі кездеседі. 
Сондықтан, кез келген ортада 
пара беру мен пара алудың 
жолын кесуде қоғам болып 
белсенділік танытуымыз қажет.

«Қаракеткен ауылдық 
округі әкімінің аппараты» 

КММ

ЖЕМҚОРЛЫҚҚА 
ЖОЛ ЖОҚ

БОС ЖҰМЫС 
ОРЫНДАРЫ 
ЖӘРМЕҢКЕСІ ӨТТІ

Өткен  аптада  Б.Шөкенов атындағы саябақта «Qosyl»  
қалалық жастар орталығы, Облыстық жастар орталығы, 

«AMANAT» партиясы облыстық филиалы, «Жастар Рухы» ЖҚ 
облыстық филиалы, Еңбек мобильді орталығы және «Мансап» 

орталығының ұйымдастыруымен Жастар күні аясындағы 
«Еңбек бәрін жеңбек» күні аясында бос жұмыс орындары 

жәрмеңкесі өтті. 

МЕДИА

Мемлекет басшысының 
2023 жылғы 26 сәуірдегі 
өкіміне және Үкіметтің 2023 
жылғы 29 желтоқсандағы 
№ 1248 қаулысына сәйкес, 
Қазақстанда ауыл шаруашылығы 
кәсіпорындарының, шаруа 
қожалықтарының, қалалар мен 
ауылдардағы жеке қосалқы 
шаруашылықтардың, сондай-
ақ бау-бақша және саяжай 
кооперативтерінің толық санағы 
жүргізіледі. Санақ 2025 жылдың 
1 тамызынан 20 қазанына дейін 2 
кезеңде, атап айтқанда,  интернет 
арқылы онлайн режимде арнайы 
сайтта және респонденттер 
арасында сауалнама жүргізу 
арқылы өтетін болады.

-Осы санаққа дайындық 
жұмыстары барысында 20 
тамыз - 30 қыркүйек аралығында 
Қызылорда қаласында пилоттық 
санақ жүргізіледі. Санақ - жер 
және егіс алқаптары, ауыл 
шаруашылығы жануарлары 
мен құстарының саны, ауыл 
шаруашылығы техникасы 
мен жабдықтары, сондай-
ақ ауыл шаруашылығы 

инфрақұрылымына қатысты 
басқа да аспектілер туралы 
деректерді өзектендіруге 
мүмкіндік береді.  Егер қосымша 
сұрақтар туындаған жағдайда, 
1446 нөміріне сағат 09:00-ден 
18:30 дейін немесе Telegram-
бот: statgovkz_bot арқылы 
хабарласуларыңызға болады, - 
деді Гүлмира Жеткергенқызы.

Пилоттық санақ үш кезеңмен 
өткізіледі: дайындық, негізгі және 
қорытынды. Дайындық кезеңінде 
қолда бар деректерді нақтылау 
үшін қызметкерлер қалалық 
жердің әрбір елді мекенінің 
аумағын тіркеу учаскелеріне 
бөледі. Пилоттық санақтың 
негізгі кезеңі «sanaq. gov.kz» 
мамандандырылған сайтында 
онлайн режимде интернет желісі 
арқылы және қызметкерлердің 
респондеттерден сұрау салуы 
арқылы планшеттерді немесе 
қағаз жеткізгішті пайдаланумен 
жүргізіледі. Соңғы кезеңде 
пилоттық санақтың алдын 
ала және негізгі кезеңдерінің 
қорытындылары бойынша талдау 
жүргізіледі.

Шиелі ауданы Бидайкөл 
ауылының тұрғыны Тәжігүл 
Ба лт абаева  ауруханаға 
кеудесіндегі үлкен ісікпен түсті. 
Ісікті азайту үшін науқасқа 
химиотерапия тағайындалды. 
Осыдан кейін ғана онкологиялық 
орталықтың дәрігерлері сүт безін 
алып тастау үшін ота жасады. 
Қазір Тәжігүл апа химиотерапия 
курстарын жалғастыруда.

«Менде осы ауру бар 
екенін алғаш білгенде қатты 
қорқып кеттім. Туыстарым, 
дәрігерлер қолдау көрсетті. 
Жасыма қарамастан, отаны, 
химиотерапияны сәтті өттім. 
Тексеру, емдеу, дәрі – дәрмектер 
- мұның бәрі тегін. Егер өз 
қаражатымызбен сатып алсақ, 
бір зейнетақы да жетпейді. 
Медицина қызметкерлеріне 
жақсы ем үшін мың алғыс», - 
дейді Тәжігүл Балтабаева.

Облыстық онкологиялық 
орталықтың диспансерлік 
есебінде 5 703 пациент бар. 
Көбінесе бастапқы, бірінші 

кезеңмен. Мамандардың 
айтуынша, ерте сатысында 
ісігі бар науқастардың толық 
емделу мүмкіндігі жоғары. 
Сондықтан уақтылы скринингтен 
өту маңызды. Тексерудің 
барлық түрлерінен өту үшін 
пациенттің МӘМС жүйесінде 
«сақтандырылған» мәртебесі 
болуы қажет.

«Химиотерапияда қымбат 
тұратын таргенттік, иммундық 
препараттарды қолданамыз. 
Олар қатерлі ісіктің 3 және 
4 сатысы бар науқастардың 
өмірін ұзартуға мүмкіндік береді. 
Мысалы, бауыры мен сүйегіндегі 
метастаздарымен сүт безі қатерлі 
ісігімен ауыратын науқас бар. 
Қазір болжам жақсы», - деп атап 
өтті облыстық онкологиялық 
орталықтың бөлімшесінің 
меңгерушісі Майя Ақбарова.

Б и ы л  о б л ы с т ы қ 
онкологиялық орталыққа 
Әлеуметтік медициналық 
сақтандыру қорынан 4,7 млрд 
теңге бөлінді.

ЕГДЕ ЖАСТАҒЫ НАУҚАС 
ОНКОЛОГИЯЛЫҚ АУРУМЕН 
СӘТТІ КҮРЕСУДЕ

Қатерлі ісік - жасына, жынысына немесе өмір салтына 
қарамастан кез келген адамда пайда болуы мүмкін жасырын 

ауру. Статистикаға сүйенсек, аурушаңдық жағдайларының 
басым бөлігі 60 жастан асқан адамдар арасында кездеседі. 
Қызылорда облысында сүт безі обыры бірінші орында. Бұл 
аурумен облыстық онкологиялық орталықтың 71 жастағы 

пациенті күресуде. Дәрігерлердің болжамдары жақсы.

ҚАЛАДА  ПИЛОТТЫҚ 
АУЫЛ ШАРУАШЫЛЫҒЫ 
САНАҒЫ ӨТКІЗІЛЕДІ

Бұл туралы «Қазақстан Республикасының Стратегиялық 
жоспарлау және реформалар агенттігі Ұлттық статистика 

бюросының Қызылорда облысы бойынша департаменті» 
республикалық мемлекеттік мекемесі басшысының 

орынбасары Гүлмира Ибраева айтып өтті.

ҚАРА ЖОЛДЫҢ ЗАРДАБЫ
Қызылорда облысында сегіз адам мінген автокөлік аударылып, бір 

адам қаза тапты. Оқиға Арал ауданы аумағындағы «Самара-Шымкент» 
тас жолының бойында болған. Автокөлік Қазалыдан Арал қаласына 
қарай бағыт алған.

«Жол бойында 63 жастағы жүргізушінің автокөлігі аударылған. 
Оның ішінде болған сегіз адамның біреуі қайтыс болған. Аталған дерек 
бойынша ҚР Қылмыстық кодексінің 345-бабы 3-бөлігімен қылмыстық 
іс тіркелді. Сараптамалар тағайындалып, тергеу жүргізіліп жатыр», 
- деп мәлім етті Қызылорда облыстық Полиция департаментінен.

КЕЛЕСІ ЖАЗҒЫ ОЛИМПИАДА 
АВТОКӨЛІКСІЗ ӨТЕДІ
Лос-Анджелес 2028 жылғы Жазғы Олимпиаданы автокөліксіз 

өткізеді. Бұл туралы қала мэрі Крен Бас мәлімдеді, деп хабарлайды 
aqshamnews.kz 24.kz- ке сілтеме жасап. 

 «Бұл кептелістен қашу үшін қажет», дейді ұйымдастырушылар. 
Көрермендер Олимпиада нысандарына қоғамдық көлікпен жетуге 
тиіс. Осы мақсатта жаңа 3 мың автобус пайдалануға беріледі. Сондай-
ақ қашықтан жұмыс істеуге басымдық жасалады. АҚШ үкіметі Лос-
Анджелестің транспорттық жағдайын жақсарту үшін 900 млн доллар 
бөлуге уәде берді.

ЕЛІМІЗГЕ ӨЗБЕКСТАН 
ПРЕЗИДЕНТІ КЕЛДІ
Сапар аясында жоғары деңгейде екіжақты келіссөздер жүргізіледі 

және бірқатар маңызды құжатқа қол қойылады деп жоспарланып отыр.
Қасым-Жомарт Тоқаев Қазақстанға мемлекеттік сапармен келген 

Өзбекстан президенті Шавкат Мирзиёевті елорда әуежайында қарсы 
алды. Мәртебелі қонақты салтанатпен қарсы алу үшін әуежайда 
Құрмет қарауылы ротасы сап түзеп тұрды. Сапар аясында жоғары 
деңгейде екіжақты келіссөздер жүргізіліп бірқатар маңызды құжатқа 
қол қойылады.

– Бәріңізге белгілі, Жаңақорған 
ауданында ауыл шаруашылығы 
мен өндірісі қатар дамып 

келеді. Аудан экономикасының 
өркендеуіне зор үлес қосып 
отырған уран өндірісімен 

айналысатын кәсіпорындар мен 
қорғасын-мырыш кенін өндіретін 
«Шалқия Цинк ЛТД» АҚ-ы. Бұл 
кәсіпорындар заман талабына 
сай жаңа технологияларды 
қолданудың арқасында үлкен 
табыс әкеліп отыр. Биыл аудан 
бойынша 36 026 гектар жерге 
ауыл шаруашылығы дақылдары 
егілді. Айта кету керек, жер асты 
суларын тиімді пайдалану арқылы 
тау беткейіндегі шаруашылықтар 
бақша егісінің көлемін едәуір 
арттырды. Оның ішінде қарбыз 
дақылының көлемі 1 500 гектарға 
жуықтады. Жиналған өнімдер 
еліміздің солтүстік өңірлері 
мен Ресейге жеткізілуде.Су 
үнемдейтін, жаңбырлатып суару 
технологиясын пайдаланып 
Қожакент ауылдық окургіндегі 
«Береке» шаруа қожалығы 25 
гектар жоңышқа, 18 гектар дәндік 
жүгері ексе, аудан бойынша 1 
500 гектар күріш егілетін танап 
лазерлі тегістеуден өткізілді. 
Тағы бір жақсы жаңалық, биыл 
аудандағы ауыл шаруашылығы 
құрылымдарына 36 техника сатып 
алынды,- деді Мәжит Самитұлы.

  Сонымен қатар, Жаңақорғанда 
2024-2028 жылдар аралығында 7 
инвестициялық жобаны жүзеге 

асыру жоспарланып отыр. Бұл 
жобалар толық іске асқан кезде 3 
мыңнан аса жұмыс орны ашылады 
деп күтілуде.

– Жеті жобаның үшеуі биыл 
іске қосылуа. Оның бірі – «Qaratau 
fruits» алма бағы. Жоба аясында 
50 гектар жерге 65 мың түп алма 
ағашы классикалық әдіспен, 30 
гектарға 75 мың түп алма ағашы 
интенсивті әдіспен егілген. Алма 
бақ толығымен тамшылатып суару 
технологиясымен жабдықталған 
және 28 адам тұрақты жұмыспен 
қамтылған. Осы жоба аясында 
«Батыс Еуропа – Батыс Қытай» 
автокөлік жолы бойынан 5 
мың тонналық көкөніс сақтау 
қоймасын салу жоспарланған. 
Екінші жоба «Шалкия Минералс» 
ЖШС-нің минералды ұнтақтар 
өндірісі маусым айында іске 
қосылды. Бүгінгі таңда сынама 
өнімдер шығарылуда. Одан бөлек, 
«Абдуллаев Аманкелді атындағы 
зияткерлік мектебі» ЖШС-нің 400 
орындық мектеп-интернатының 
құрылыс жұмыстары аяқталды. 
Қазіргі таңда қажетті қондырғы 
құралдармен жабдықталып, 1 
қыркүйекте іске қосылып 50 
адамды жұмыспен қамтитын 
болады,- деді Мәжит Самитұлы.

7 ИНВЕСТИЦИЯЛЫҚ ЖОБА 
ЖҮЗЕГЕ АСЫРЫЛАДЫ

Аудан әкімдігінің мәжіліс 
залында өткен жиынның күн 
тәртібінде аудандағы жастар 
саясатының жүргізілуіне 
байланысты 3 мәселе қаралды. 
Алдымен аудандық жастар 
ресурстық орталығының 
директоры Нұрбек Ақпанбетов 
ауданда мемлекеттік жастар 
саясатының жүзеге асыру 
бағытында атқарылып жатқан 
жұмыстар туралы баяндама 
жасады.

Мұнан соң аудан бойынша 
жастар арасында және NEET 
санатындағы жастармен 
жұмыссыздық деңгейін 
төмендету бағытында атқарылған 
жұмыстар және жыл көлеміндегі 
атқарылатын шаралар туралы 
аудандық жұмыспен қамту 
және әлеуметтік бағдарламалар 
бөлімінің басшысы Совет 
Бабанаев баяндады. Жиындағы 
үшінші мәселе аудан көлемінде 
құқық бұзушылықтың алдың алу 
бойынша атқарылған жұмыстар 
туралы аудандық полиция 
бөлімінің бастығы Асылбай 
Аңсатов хабарлама жасады.

Баяндамашылардан кейін 
аудан басшысы Нұрбек Нысан-
бекұлына аудан жастарының 
бос уақытын тиімді өткізу 
бағытындағы іс-шараларды әрі 
қарайда жандандырып, қолға 
алу керектігін айтты. Ал Совет 
Бабанаевқа NEET санатындағы 
жастарды жастар практикасы 
және алғашқы жұмыс орны 
жобасы секілді тұрақты немесе 
уақытша жұмыспен қамту 
үшін қандай шаралар қабылдап 
жатқаны бойынша сауал 
жолдады.

Оған қоса аудан әкімінің 
о р ы н б а с а р ы  Д ә у р е н 
Тілеумбетовке жұмыссыздық 
мәселесін қатаң бақылауға алу 
қажет екенін және зейнетке 
шыққан мамандардың орнына 
міндетті түрде жастарды 
жұмысқа қабылдау жайын айтты.

Бұдан соң жастар арасындағы 
топтық төбелес бойынша айтып 
өткен аудан басшысы аудандық 
полиция бөлімінің бастығы 
Асылбай Шудабайұлына 
жастар арасындағы түрлі 
құқықбұзушылықтардың алдын-
алу бағытындағы іс-шараларды 
күшейтуді тапсырды.

Басқосуда жастарға қатысты 
ауқымды мәселелер көтерілумен 
қатар, аудандық полияция 
бөлімі, аудандық білім бөлімі, 
аудандық жастар ресурстық 
орталығы, аудандық кәсіпкерлік 
бөлімі және қала, кент пен 
ауылдық округ әкімдеріне 
жастар арасында жұмыссыздық 
деңгейін төмендету, электрондық 
темекі және оларға арналған 
сұйықтықтарды сатуға, таратуға, 
жарнамалауға заң аясында тисті 
жұмыстарды күшейту, жұмыссыз 
аудан жастарын мемлекеттік 
бағдарламаларға тартып, өз 
кәсіптерін ашу үшін несие 
алу жұмыстары жандандыру, 
күзгі мерзімді әскери қызметке 
ш а қ ы ру  ж ұ м ы с т а р ы н а 
жауапкершілікпен қарап, жоғары 
деңгейде ұйымдастыру сынды 
бірқатар маңызды тапсырмалар 
берілді. Жиында жастар 
тарапынан да түрлі ұсыныстар 
айтылып, кәсіпкерлік бағытта 
берілетін гранттардың жайы 
сұралды.

Биыл Жаңақорған ауданының әлеуметтік-экономикалық 
дамуында жоғары өсім бар. Мәселен, жартыжылдықтағы 

аудан бюджеті өткен жылмен салыстырғанда 5,5 млрд теңгеге 
өскен. Ал, ауданның өз кірістері жоспардан 17,5 пайызға артық 
орындалған. Сондай-ақ, аудандағы өнеркәсіп өнімдерін өндіру 
48,4 пайызға, өңдеу өнеркәсібі 71,3 пайызға, негізгі капиталға 

салынған инвестицияның көлемі 56,1 пайызға артқан. Бұл 
туралы  Өңірлік коммуникациялар қызметінің ақпарат алаңында 

Жаңақорған ауданының әкімі Мәжит Самитов мәлімдеді.

КЕҢЕС ОТЫРЫСЫ ӨТТІ
Аудан әкімі Мейрамбек Шермағанбеттің төрағалығымен 

аудан әкімі жанындағы жастар ісі жөніндегі кеңес отырысы 
өтті. Жиында аудан басшысы ең әуелі жастарды 12 тамыз – 

халықаралық жастар күнімен құттықтап, жылы лебізін білдірді.

Д з юд о д а н  ә й е л д е р 
арасындағы бәсекеде Абиба 
Әбужақынованың Олимпиада 
жүлдесін алатын мүмкіндігі 
жоғары болды. Алайда, қола 
медаль үшін өткен белдесуде 
Абиба швециялық Тара 
Бабулфаттан жеңіліп, жарысты 
бесінші орынмен аяқтады. 

Сондай-ақ гимнаст Милад 
Карими бесінші орын алды. 
Спортшы еркін жаттығудан 
Олимпиаданың финалында  өнер 
көрсеткен болатын. Ақтық сында 
ол өз жаттығуы үшін 14.500 ұпай 
алып, алғашқы бестікке енді. 

Спорттық құзға өрмелеу 
шебері Әмір Маймұратовтың 
да көрсеткіші жаман емес. 
Жылдамдық бойынша сынға 
түскен ол Олимпиаданың 
ширек финалына жетіп, жазғы 
ойындардан бесінші орын алды. 

Нысана көздеу шебері 
Александра Ле алғашқы 
ондыққа кірді. Ол пневматикалық 
винтовкамен 10 метрге нысана 
көздеуден финалға шығып, 
жалпы есепте алтыншы 
орыннан көрінді. Айта кетелік, 
Александраның еншісінде аралас 
командалық сындағы қола медаль 
бар.

Олимпиадаға  алғаш рет 
қатысқан Данил Мұсабаев 
батуттағы гимнастикадан 
финалға бір қадам қалғанда 
тоқтады. Ол бірінші іріктеуден 
соң 8-орыннан көрінген. Алайда, 
екінші іріктеуде тоғызыншы 
орынға түсіп қалды. Финалға 
алғашқы сегіздік жолдама алды. 
3000 метрге кедергілер арқылы 
жүгіруден Қазақстан намысын 
Нора Джеруто қорғады. Ол 
жарыста 9-орын иеленді. 

Шпагамен семсерлесуден 
Қ а з а қ с т а н  ко м а н д а с ы 
Олимпиадада  а лғашқы 
алтылыққа енді. Ширек финалда 
біздің спортшылар Венгрияға 
жол беріп, кейін Египетті жеңді. 
Ал бесінші орынға таласта 
Италия құрамасынан жеңіліп, 
Париж ойындарын алтыншы  
орынмен тәмамдады. 

Командалық сында Қазақстан 
намысын Руслан Курбанов, Ерлік 
Сертай, Эльмир Алимжанов пен 

Вадим Шарлаимов қорғады. 
Біздің нояндар алғаш рет 
командалық сын бойынша 
Олимпиадаға қатысып отыр. 

Сонымен қатар шпагамен 
семсерле суден жекелей 
сында қазақстандық Руслан 
Курбанов алтыншы  орын алды. 
Бұл да отандық семсерлесу 
тарихындағы үздік нәтиже. 
Курбанов ширек финалға  дейін 
жетіп, болашақ Олимпиада 
чемпионына ғана есе жіберген 
болатын. 

Олимпиада ойындарында 
садақ ату шеберлері де сынға 
түсті. Командалық жарыста 
Ильфат Абдуллин, Александр 
Еременко және Дәулеткелді 
Жаңбырбай 1/8 айналымға 
жетіп, Италиядан бір ұпай 
айырмасымен жеңілді. Жалпы 
есепте 9-орынға табан тіреді. 

Брейкингтен Амир Закиров 
сегізінші орын алды. Ол топтық 
сындағы екі баттлда жеңіске 
жетіп, ширек финалға жолдама 
алған. Алайда, америкалық 
VICTOR-дан ұтылып, жартылай 
финалға өте алмады. Айта 
кетелік, брейкинг Олимпиада 
бағдарламасына алғаш еніп отыр. 

Кирилл Герасименко үстел  
теннисінне 1/8 финалға жетті. 
Үш Олимпиадаға қатысқан 
спортшымыз бұлжолы  тарихи 
нәтиже тіркеді. Бұған дейін  
аталған спорт түріндегі 
өкілдеріміз алғашқы ондыққа 
енбеген.

Сондай-ақ, бокстан Қазақстан 
командасының мүшелері де 
алғашқы ондыққа кірді. Нұрбек 
Оралбай күміс медаль алса, 
Сәкен Бибосынов (51 келі), 
Мұхаммедсабыр Базарбайұлы 
(63,5 келі) және Айбек Оралбай 
(92 келі) бесінші орын иеленді.

Махмұд Сабырхан (57 келі) 
мен Қамшыбек Қоңқабаев 
(92 келі) тоғызыншы орында. 
Грек-рим күресінің шеберлері 
Нұрсұлтан Тұрсынов (87 келі) 
пен Әлімхан Сыздықов (130 келі) 
тиісінше жетінші және сегізінші 
орын алды. Еркін күрес шебері 
Әлішер Ерғали (97 келі) да 
жетінші орында.

ҮЗДІК ОНДЫҚҚА 
ЕНГЕН ОТАНДЫҚ 
СПОРТШЫЛАР 
КІМДЕР?

Париждегі Олимпиада ойындары аяқталады. Қазақстан 
қоржынында жеті жүлде бар. Біздің біршама спортшымыз 

жүлдеге қол созым жерден тоқтады. Осы орайда үздік 
ондыққа енген спортшылар тізіміне  тоқталсақ. 

 Биылғы жылдың 7 ай мер-
зімінде 501 алаяқтық қылмыс 
тіркеліп, оның 245 өндірістен 
аяқталған. Бұл туралы облыстық 
Полиция Департаменті Крими-
налдық полиция басқармасының 
Аға жедел уәкілі полиция 
подполковнигі Тимур Хамитов 
айтып берді.

– Талдау көрсеткендей, жалпы 
тіркелген алаяқтықтың 40,2% 
интернет-алаяқтық қылмыстары 
құрап отыр.Интернет-алаяқтық 
қылмыстарын ашу өзекті 
мәселелердің бірі болғандықтан, 
осы бағытта жүйелі жұмыс 
ұйымдастырып, қылмыстарды 
ашуға бағытталған шаралар 
қабылдау мақсатында Депар-

тамент бастығының бұйрығымен 
тергеу және криминалды полиция 
бөлі ніс терінің тәжірибелі 
қызметкерлерінен жасақталған 
тұрақты «Киберпол» жедел-
тергеу тобы құрылып, жұмыс 
жасауда. Департаменттің 
мүдделі қызмет салаларымен 
алаяқтық қылмыстарының 
алдын алу мақсатында 
біршама шаралар жүргізіліп 
жатыр. Қазіргі уақытта қала 
көлеміндегі базарлар мен басқа 
да ірі сауда орталықтарының 
төлем кассаларында интернет-
алаяқтықтан сақтану жөніндегі 
анықтамалық жадынамалар 
халыққа берілуде,- деді Тимур 
Хамитов.

ҚЫЗЫЛОРДАДА 
501 АЛАЯҚТЫҚ 
ҚЫЛМЫС ТІРКЕЛГЕН

Соңғы уақытта өзге 
адамның әлеуметтік 

желідегі аккаунтын 
пайдаланып, қаржылай 

көмек сұрайтын 
алаяқтардың әрекеті 

күшейіп кетті. Астыртын 
әрекетін жүзеге 

асырудың да жолы 
оп-оңай. Мұндай 

алаяқтардың арбауына 
түскендердің де қатары 

көбейген.

ЖАҢА ТЫНЫС

Меншік иесі: «Сан-Ай» пресс ЖШС Газет Қазақстан Республикасы Ақпарат 

есепке алу туралы № KZ36VPY00035077 
куәлігі берілген. 

Республикалық «Ел тілегі» тәуелсіз 
ақпараттық, танымдық, қоғамдық-саяси 

мен мерзімі №8729 – Г, 19.10.2007 ж

ТОҚТЫ 
Жеке форматта жұмыс істеуге тырысыңыз. 

Бұл басқа бөлімшелердегі қызметкерлермен 
«ресми әңгімелерден тыс» қалай байланысу 
керектігін түсінуге көмектеседі. Әріптесіңізге 
ұрыспаңыз, өйткені ол басқаларды ұмытып кетеді 
және ол барлық достарымен сөйлесуге уәде 
бергенімен, өзін толығымен отбасына арнайды. 
Барынша жұмсақ болып, түсіністік танытыңыз. 

ТОРПАҚ
Отбасындағы жанжалдардың себептерін 

іздеп уақытты жоғалтпаңыз, оларды бүгін 
кешке талқылаңыз. Түсіндіруге және кешірім 
сұрауға дайын болыңыз. Досыңызбен немесе 
достарыңызбен ортақ қызығушылықтарды 
табуға тырысыңыз. Бүгін жаңа таныстар немесе 
жаңа достар табуға қолайлы күн. 

ЕГІЗДЕР 
Жақындарыңызға көңіл бөліңіз. Қайғыңды 

жеме, өзіңе ұнайтын іспен айналыс, ол саған 
жеңілдік әкеледі. Егер сізге қолдау қажет болса, 
отбасыңызға қоңырау шалыңыз және оларға 
қолдау көрсетіңіз, бұл олар үшін маңызды. 

ШАЯН 
Отбасы сізден көмек пен қолдау күтеді. 

Туыстарыңызға жеткілікті уақыт беріңіз, 
сыйлықтармен қуантыңыз, жайлы қарым-
қатынас жасаңыз. Бүгін сіз әлдеқайда өнімді 
және тиімді жұмыс істей аласыз. Мобильді және 
жігерлі болыңыз.

АРЫСТАН 
Бүгінде кәсіби және кәсіпкерлік дағдыларды 

көрсетуге мүмкіндіктер артады. Оларды жаңа 
жұмыс орындарын табу үшін пайдаланыңыз. 
Өзіңізге және қарым-қатынасыңызға көбірек 
уақыт бөліңіз. Өзіңізге, тартымдылығыңызға 
және серіктестікке назар аударыңыз. 

БИКЕШ
Достық қарым-қатынасты қолдауға дайын 

болыңыз. Бір нәрсені істеуге және басқалар үшін 
шешім қабылдауға назар аударыңыз және сенімді 
диалогқа түсу қабілетіңіз сіздің көзқарасыңызға 
қуаныш немесе мақтаныш әкеледі. 

ТАРАЗЫ
Күніңізді кәсіби дағдыларыңызды 

дамыту жоспарын жасаудан бастаңыз. Кейбір  
кемшіліктер сізге теріс әсер етуі мүмкін. Ескі 
таныстарыңызбен жанжалдасып, уақытыңыз бен 
күшіңізді босқа кетірмеңіз. 

САРЫШАЯН
Сіздің отбасыңыз қиын уақытта сізге одан 

да белсенді түрде көмектесуге дайын. Олар 
сіздің мамандығыңыздың сіз үшін қаншалықты 
маңызды екенін түсінеді. Егер сіздің мақсатыңыз 
табысыңызды арттыру болса, қосымша табыс 
алудың тамаша стратегиялары бар. 

МЕРГЕН 
Балалардың жағымсыз қылықтарын тудырмау 

үшін оларды тәрбиелеуге назар аударыңыз. 
Олардың тәуелсіздікке деген құштарлығын 
жігерлендіріңіз, көбірек үй жұмыстарын 
ұсыныңыз, бірақ ешқашан сіздің өтініштеріңізді 
орындау үшін сыйлық бермеңіз. Достармен 
қарым-қатынаста ыңғайсыздық сезінуіңіз мүмкін. 
Жұмыстан тыс уақытта олармен байланыста 
болуға тырысыңыз. Егер сізге жеке мәселелерді 
немесе алаңдаушылықтарды талқылау қажет 
болса, оны қазір жасаңыз. 

ТАУЕШКІ 
Жұмыста белсенді болыңыз және 

көшбасшылық қасиеттерді көрсетіңіз. Күрделі 
тапсырмаларды орындау кезінде мінездің 
күштілігін көрсетіңіз, бұл пайда әкеледі. 
Отбасыңызға уақыт бөліңіз және олардың 
қажеттіліктерін ойлаңыз. 

СУҚҰЙҒЫШ
Жақсы көңіл-күй мен сенімділік бүгін сізбен 

бірге жүреді - әсіресе жақын адамдарыңызбен 
қарым-қатынасыңызға назар аударыңыз. Бүгін 
кәсіби мәселелерді шешу үшін қосымша 
ақпаратты іздеуге қолайлы күн. 

БАЛЫҚТАР
Бүгін достар таңдаудың қиындығын түсініп, 

қолдау көрсетеді. Әрбір істе тек  байыптылық  
қасиеттермен  шешім шығару керек.  Алдағы 
уақыттарда бұл белгідегі жандарды  жақсы 
жаңалықтар  күтіп тұр.

12.08–18.08.2024

Жұлдызыңыз 
жарқырасын!

Қазақстан Республикасы 
Төтенше жағдайлар министрлігі  
Өнеркәс іпт ік  қау іпс і зд ік 
комитетінің Қызылорда облысы 
бойынша департаменті (әрі қарай - 
Департамент) іс-қызметінің негізгі 
бағыты өнеркәсіптік қауіпсіздік 
саласындағы мемлекеттік саясатты 
жүзеге асыру және мемлекеттік 
бақылау мен қадағалауды, авариялар, 
оқыс оқиғалар кезінде туындайтын 
қауіпті өндірістік факторлардың 
зиянды әсерінің алдын алу болып 
табылады.

Сыбайластық жемқорлық пен 
құқық бұзушылықты алдын алу 
мақсатында Департаментте жыл 
сайын «Сыбайлас жемқорлықтың 
көріністерінің алдын-алуға 
бағытталған іс-шара жоспары»  
бекітіліп отырады.

2024 жылдың 1 жартыжылды-
ғында жоспар бойынша келесі 
жұмыстар атқарылды:

Департамент қызметкерлерінің 
арасында мемлекеттік қызмет 

көрсету саласында сыбайлас 
жемқорлықтың алдын алу және 
әдеп нормаларын сақтау мәселелері 
жайлы  оқыту шаралары жүйелі 
түрде ұйымдастырылып отырады. 
Тоқсанына 1 рет ҚР Сыбайлас 
жемқорлыққа қарсы іс-қимыл 
агенттігінің Қызылорда облысы 
бойынша департаменті Превенция 
басқармасы және ҚР мемлекеттік 
қызмет істері агенттігінің 
Қызылорда облысы бойынша 
департаменті, Қызылорда облысы 
полиция департаменті және 
қоғамдық бірлестіктер өкілдерін 
қатысуымен, видеороликтер көрсете 
отырылып сыбайлас жемқорлыққа 
қарсы, мемлекеттік қызмет, ҚР 
мемлекеттік қызметшілерінің әдеп 
кодексі талаптарын сақтау бойынша 
алдын-алу жұмыстары жүргізілді.

Департамент қызметкерлеріне 
мемлекеттік қызметте болуға 
байланысты міндеттемелер мен 
шектеулер таныстырылды, сондай-
ақ сыйлықтар алу және банктегі 

есеп шоттарға келіп түскен 
қаражаттар бойынша, пара талап 
ету-беру жағдайларындағы іс-
әрекеттер туралы жадынамалармен 
таныстырылды.

Апта сайынғы өткізілетін 
аппараттық кеңестер барысында 
жемқорлыққа қарсы заңнаманы 
қатаң сақтау, қызметкерлердің 
сыбайлас жемқорлыққа шектеулер 
мен «нөлдік төзімділік» сақтауы, 
мемлекеттік бақылау мен 
қадағалауды жүзеге асыру кезінде, 
сондай-ақ мемлекеттік қызметтерді 
жүзеге асыру кезінде сыбайлас 
жемқорлыққа қарсы заңнаманы, 
мемлекеттік қызметшінің әдеп 
кодексі талаптарын  және еңбек 
тәртібін сақтау бойынша сұрақтар 
көтеріліп отырады.

Департаменттің мемлекеттік 
инспекторларына мүмкін болатын 
сыбайлас жемқорлыққа жол бермеу 
мақсатында және бақылау-қадағалау 
субъектілеріне (объектілеріне) 
тексерулер жүргізу талаптарын 
айқындайтын нормативтік – 
құқықтық актілердің талаптарын 
бұзушылықтарға жол бермеу 
мақсатында консультативтік 
кеңестер, нұсқамалар беріледі.

Жалпы жемқорлықтың алдын 
алу бағытында:  департамент 
қызметкерлеріне түсіндірме 
жұмыстарын жүргізу мақсатында   
семинар-кеңестер мен дөңгелек 
үстелдер,  құқықтық оқытулар 

өткізіліп,бұқаралық ақпарат 
көздерінде, әлеуметтік желілерде 
мақалаларжүйелі түрде жарияланып 
отырады.

Департамент атқарып отырған 
қызметтердің ашықтығын 
қалыптастыру мақсатында, 
Департаментте 70-05-81 нөмірлі 
сенім телефоны және ҚР 
Сыбайлас жемқорлыққа қарсы 
іс-қимыл агенттігінің 1424 call 
centre нөмірлеріне хабарласуға 
болатындығы жөнінде хабарламалар 
департаменттің сайтында, газет 
беттерінде жария етіліп және 
халыққа көрінетіндей жерлерде 
ақпарат ілінген.

Сонымен қатар сыбайлас 
жемқорлық ұғымын көбіне 
әлеуметтік құбылыс деп қарайтын 
болсақ, оны мүлде құртып жіберу 
мүмкін емес.Әрбір қазақстандық, 
әрбір отбасы сыбайлас жемқорлыққа 
қарсы күрес-барша қоғамның негізгі 
ісі екенін түсінуміз керек.Сол 
себепті,сыбайлас жемқорлықты 
жалғыз құқық қорғау органдары ғана 
емес,бұл қоғамдық дертпен бүкіл ел 
болып,жұрт болып күресуміз керек.

Н.С. ТОҚСАНБАЙ,
Тау-кен өнеркәсібін және 

атом энергиясын пайдалану 
объектілерін мемлекеттік 
бақылау және қадағалау 

бөлімінің бас маманы

МЕМЛЕКЕТТІК САЯСАТТЫҢ АЖЫРАМАС БӨЛІГІ –
ЖЕМҚОРЛЫҚПЕН КҮРЕС

Еліміздің мемлекеттік саясатының негізгі басымдықтарының 
бірі сыбайлас жемқорлықпен күрес болып табылады.Кез келген 

қоғам үшін жемқорлықпен күрес ең өзекті мәселеге айналды.
Айналасындағы салауатты,таза және сау ортаны шарпып, тыныс-

тіршілігін тарылтатын, заңсыз әрекеттермен қоғамдық ортаның 
және мемлекеттік органдардың, ұйымдардың, дара кәсіпкерлердің, 

азаматтардың қызмет етуіне қатер төндіретін қауіпті дертті 
болдырмаудың тетігі халықтың өз қолында.Бұл дерттің алдын алып, 
қоғамға таралу жолдарын кесіп, оның ұлғаюына жол бермеу керек.

-2024 жылы міндетті әлеуметтік 
медициналық сақтандыруға ЖК қанша төлеуі 
қажет?

-Жеке кәсіпкерлер мен жеке практикамен 
айналысатын азаматтар өзге де әлеуметтік 
аударымдармен қатар МӘМС-ке белгіленген 
жарналарды төлейді. Жарна мөлшері ЕТЖ-нің 
1,4-еселенген мөлшерінің 5%-ын құрайды, яғни 
5% * (85 000 * 1,4) = 5 950 теңге (2024 жылы).

-ЖК МӘМС-ке жұмыс беруші ретінде қалай 
төлейді?

-Егер жеке кәсіпкердің жалдамалы 
қызметкерлері болса, онда олар үшін келесідей 
мөлшерлерде төлеуі қажет:

- жұмыс берушінің есебінен қызметкерлердің 
жалақысының 3% мөлшерінде, бірақ 25 500 
теңгеден аспайтын (10 ЕТЖ-ден, яғни 2024 жылы 
850 000 теңге) аударымдар;

- қызметкерлердің жалақысының 2% 
мөлшерінде, бірақ қызметкердің табысы есебінен 
17 000 теңгеден (10 ЕТЖ-дан) аспайтын жарналар.

Төлемді МӘМС-ке банктің кез келген бөлімшесі 
немесе мобильді қосымшасы, «Қазпошта» АҚ 
кассасы арқылы аударуға болады. Төлем мақсаттық 
коды (ТМК): аударымдар – 121, жарналар – 122.

-Жалдамалы қызметкер болып табылатын 
жеке кәсіпкер МӘМС-ке жарна төлей ме?

-Иә, себебі бұны «МӘМС туралы» Заң талап 
етеді. (28-баптың 3 және 5-тармақтары). Яғни 
ол ЖК ретінде (5 950 теңге), сонымен қатар 
жалдамалы қызметкер ретіндегі жалақысының 
2%-ы мөлшерінде жарна төлейді. 

Жұмысы тоқтатылғаны немесе жұмыс 
істемейтіндігі (салық заңнамасына сәйкес) туралы 
ресми қаулы ғана ЖК ретінде жарна төлеуден 
босатады. 

-Егер мүгедектігі бар болса, ЖК МӘМС-ке 
жарна төлеуі қажет пе?

-Жоқ, өйткені ол жеңілдетілген санатқа 
енеді. Сондай-ақ ол 18 жасқа дейінгі балалар; 
зейнеткерлер, оның ішінде ҰОС қатысушылары 
мен мүгедектері; «Алтын алқа», «Күміс 
алқа», «Батыр Ана» атағы, I және II дәрежелі 
«Ана даңқы» ордені бар көп балалы аналар;  
мектептерде, лицейлерде, колледждерде, жоғары 
оқу орындарында, магистратурада күндізгі 
білім алушылар санаттарына енетін болса, ЖК 
жарналарын төлемейді.

-Декреттегі ЖК әйелдің МӘМС үшін ақы 
төлеуі қажет пе?

-«МӘМС туралы» Заңның 26-бабында 
мемлекет жарна төлейтін 15 санат айқындалған. 
Олардың қатарында үш жасқа дейінгі баланы/
балаларды тәрбиелеп отырған жұмыс істемейтін 
адам (баланың заңды өкілдерінің бірі) бар. Аталған 
бапта жұмыс істемейтіндер ретінде кәсіпкерлік 
немесе еңбек қызметін жүзеге асырмайтын және 
табысы жоқ адамдар белгіленген. 

Соған сәйкес қызметі ресми түрде 
тоқтатылмаған және жұмыс істеп тұрған ЖК 
бар декреттегі әйел жеңілдікті санатқа енбейді. 
Сондықтан МӘМС-ке жарна төлеуі тиіс. Ол сондай-

ақ кәсіпкерлік қызметті ресми түрде жабуына 
немесе тоқтата тұруына болады. Бұл оған жеңілдік 
санатына енуге мүмкіндік береді.

-Жүкті әйел бала тууына байланысты 
төлем алу үшін ЖК ашты. Неліктен ол МӘМС 
мәртебесінен айырылып қалды?

-Жұмыссыз әйел жүктілік бойынша есепке 
тұру кезінде «жұмыс істемейтін жүкті әйел» 
санаты бойынша жеңілдікке ие болады. Ол үшін 
жарналарды мемлекет төлейді және автоматты 
түрде сақтандырылады. Алайда, әйел ЖК тіркеген 
жағдайда, ресми түрде кәсіпкерлік қызметті 
бастағандықтан «жұмыс істемейтін азаматтар» 
санатынан шығарылады. Бұл жағдайда ол жеңілдік 
мәртебесінен айырылады.

-ЖК жұмыс істемейді, ешқандай кіріс жоқ. 
Мұндай жағдайда жарна төлеу қажет пе? 

-Иә, МӘМС жүйесінде жарна төлеу міндеті 
жұмыс істеп тұрған ЖК болу фактісі бойынша 
туындайды және ол табысқа байланысты емес. 
Салық есептілігін ұсынуды тоқтатқан немесе жұмыс 
істемейді деп танылған (ҚР Салық заңнамасына 
сәйкес) ЖК жарна төлеуден босатылған.

-ЖК жарнаны есептік айдан кейін төлей 
ала ма?

-Жарналарды ай сайын да, алдағы кезең үшін 
де алдын-ала төлеуге болады. Егер сіз кейінірек 
төлесеңіз, онда берешек пайда болады және 
ЖК МӘМС-те мәртебесін жоғалтады. Сонымен 
қатар, Мемлекеттік кірістер органдары төлемді 
кешіктіргені үшін өсімпұл есептейді.

Төлем кезінде ЖСН, ТАӘ, төлем сомасын 
қатесіз көрсету маңызды, әйтпесе жарналар 
кері қайтарылуы мүмкін. 2-3 жұмыс күні ішінде 
қаражаттың кері қайтарылуын тексеріңіз.

-Егер жеке клиникаларға жүгінетін болса, 
ЖК МӘМС жарналарын төлемеуіне бола ма?

-Заң жеке кәсіпкерлерді бюджетке төленетін 
басқа да міндетті төлемдермен қатар МӘМС 
жарналарын төлеуге міндеттейді. Сондықтан 
жарналарды төлеуден бас тартуға болмайды.

   МӘМС жүйесі жеке клиникаларда да қызмет 
көрсетуге мүмкіндік беретінін еске сала кетейік. 
Сонымен қатар, қазір мемлекеттік емханаларда 
медициналық көмек көрсетудің қолжетімділігі 
мен сапасы айтарлықтай жақсарды. Көрсеткіштер 
болған жағдайда МӘМС бойынша бейінді 
мамандардың кеңесі, талдаулар, консультациялық-
диагностикалық қызмет, жоспарлы емдеуге жатқызу 
қарастырылған. Бұл ретте алатын медициналық 
қызметтердің көлемі мен құнында шектеулер жоқ.

-Азамат жеке кәсібін жапса, МӘМС 
жарналарын төлеуді тоқтатады ма?

-Егер жеке кәсіпкердің қызметі толығымен 
тоқтатылса, онда азамат ЖК ретінде жарналарды 
төлемейді. Бірақ МӘМС жүйесінде сақтандырылған 
мәртебесін сақтау үшін ол жарналарды дербес 
төлеуші ретінде төлей алады (2024 жылы ай сайын 
4 250 теңгеден). Егер ол жалдамалы қызметкер 
болса, онда оның жұмыс берушісі жарналарды 
жалақының 2% мөлшерінде аударады.

КӘСІПКЕР ДЕ МӘМС 
БОЙЫНША ЖАРНА ТӨЛЕЙДІ

Соңғы кездері өзге де міндетті төлемдермен 
қатар, МӘМС-ке жарна төлеуі тиіс жеке 
кәсіпкерлерден түсетін сұрақтар жиіледі. 

Өтініштердің арасында ең көп қозғалатын 
тақырыптарға Қорда түсіндірмелер әзірледі.

СЕНІМ 
ТЕЛЕФОНЫ
Қазақст ан  Ре спубликасы 

Президентінің  2015 жылғы 
29 желтоқсандағы «Қазақстан 
Ре с п убл и ка с ы  м е м л е ке т т і к 
қызметшілерінің әдептілік нормаларын 
және мінез-құлық қағидаларын одан әрі 
жетілдіру жөніндегі шаралар туралы» 
№ 153 Жарлығы талаптарының 
орындалуы және Қазақстан 
Республикасының 2015 жылғы 18 
қарашадағы №410-V «Сыбайлас 
жемқорлыққа қарсы іс-қимыл туралы» 
Заңына сәйкес «Қызылорда қаласының 
Қарауылтөбе ауылдық округі әкімінің 
аппараты» коммуналдық мемлекеттік 
мекемесінде8 (7242) 21-33-21 «Сенім 
телефоны» жұмыс жасайтынын және 
Қарауылтөбе ауылдық округі әкімімен 
азаматтарды жеке мәселелерімен 
қабылдау әр аптаның сәрсенбі 
күні сағат 15.00-ден 19.00-ге дейін 
жүргізілетіндігін хабарлайды.   

В соответствии с Указом 
Президента Республики Казахстан от 
29 декабря 2015 года № 153 «О мерах 
по дальнейшему совершенствованию 
этических норм и правил поведения 
государственных служащих Республики 
Казахстан» и Законом Республики 
Казахстан от 18 ноября 2015 года №410-
V«О противодействии коррупции» 
сообщаем, что, в коммунальном 
государственном учреждении «Аппарат 
акима сельского округа Карауылтобе 
города Кызылорды» работает 
«Телефон доверия» 8 (7242) 21-33-21 
и прием граждан по личным вопросам 
Акимом сельского округа Карауылтобе 
проводится каждую среду недели с 
15.00 до 19.00 часов.

ЖОСАЛЫ КЕНТІ 
ТҰРҒЫНДАРЫНЫҢ 
НАЗАРЫНА
«Конго-Қырым геморрагиялық 

қызбасының» алдын алуға байланысты 
залалсыздандыру жұмыстарын тиімді 
жүргізу мақсатында Жосалы кентіндегі 
үй аулалары мен мал қораларына 
санитарлық – тазалау,  залалсыздандыру  
жұмыстары  басталады.

  Осыған орай, жеке иеліктеріңіздегі 
мал қораларыңызға кенелерге қарсы 
өңдеу (дизенфекциялау) жұмыстарын 
жүргізуге кері  әсер  ететін мал сақтары 
мен  көңдерді  азайтып, тез  арада 
тазарту  жұмыстарын  жүргізулеріңіз  
сұралады.

Қармақшы ауданы  «Жосалы 
кенті әкімінің аппараты» КММ-і


